
 
 ᑲᓇᑕᒥ ᖃᐅᔨᓴᓂᕐᒧᑦ ᐅᖃᐅᔾᔨᒋᐊᓂᕐᒧᑦ ᑎᑎᕋᕐᕕᖓ 
ᐅᑭᐅᑕᖅᑐᒧᑦ ᖃᐅᔨᓴᖅᑐᓕᕆᓂᕐᒧᑦ ᐅᖃᐅᔾᔨᒋᐊᓂᕐᒧᑦ ᐅᓂᒃᑳᑦ 2026/043 
 

ᔪᓚᐃ 2026  

2025 ᕿᓚᓗᒐᕐᓂᒃ ᖃᐅᔨᓴᕐᓂᕐᒥᑦ ᐊᒻᒪ  
ᑭᒡᓕᖓ ᖃᐅᔨᒪᔾᔪᑎᔅᓴᐅᓂᖓ ᑕᓯᐅᔭᕐᔪᐊᖅ ᐅᐊᓐᓇᖓᓂ ᑑᒑᓕᓐᓄᑦ 

 

ᑑᒑᓕᒃ (Monodon monoceros) ᐊᔾᔨᙳᐊᖅ 1. ᓄᓇᙳᐊᖅ ᓇᓗᓇᐃᖅᓯᔪᖅ ᑑᒑᓖᑦ ᖃᐅᔨᔭᐅᓂᖏᓐᓂᒃ 
(ᑎᑎᑯᓗᐃᑦ) ᑐᑭᒧᐊᖅᑐᓂᒃ ᑎᓴᒪᓂᒃ ᐊᕕᑦᑐᖅᓯᒪᔪᓂᑦ ᖃᐅᔨᓴᖅᑕᐅᔪᓂᑦ 2024 
ᑕᓯᐅᔭᕐᔪᐊᖅ ᐅᐊᓐᓇᖓᓂ ᑑᒑᓖᑦ ᖃᐅᔨᓴᖅᑕᐅᓂᖏᓐᓂᒃ. ᐊᔾᔨᒌᙱᑦᑐᑦ 
ᐊᒥᐊᖃᖅᑐᑦ ᑎᑎᑯᓗᐃᑦ ᓇᓗᓇᐃᖅᓯᔪᑦ ᐊᔾᔨᒌᙱᑦᑐᓂᑦ ᐅᓪᓗᓂᑦ ᐋᒌᓯᒥ 
ᖃᐅᔨᔭᐅᑎᓪᓗᒋᑦ.  

ᐃᓗᓕᖏᑦ 

ᐃᓄᐃᑦ ᓂᕆᔭᑦᓴᖏᓐᓄᑦ ᐊᖑᓇᓱᓐᓂᖏᑦ ᑕᓯᐅᔭᕐᔪᐊᖅ ᐅᐊᓐᓇᖓᓂ (NHB) ᑑᒑᓕᓐᓂᒃ ᑖᕙᓂ ᐱᔭᐅᓂᖅᓴᐅᓲᑦ ᑭᕙᓪᓕᕐᒥ 
ᓄᓇᕗᒻᒥ, ᐊᒥᓲᖏᓐᓂᖅᓴᐅᔪᓂᒃ ᓂᕆᔭᐅᓂᐊᖅᑐᓂᒃ ᐊᖑᓇᓱᑉᐸᑦᑐᑎ ᕿᑭᖅᑖᓗᒻᒥ ᐊᒻᒪ ᓄᓇᕕᒻᒥ. ᓂᕆᔭᐅᓂᐊᖅᑐᓂ 
ᐊᖑᓇᓱᓐᓂᕐᒥ ᑕᓯᐅᔭᕐᔪᐊᖅ ᐅᐊᓐᓇᖓᓂ ᑑᒑᓕᓐᓂ ᒫᓐᓇᐅᔪᖅ ᐊᐅᓚᑕᐅᔪᑦ ᐃᓱᒪᖃᓯᐅᑎᓪᓗᑎ ᑲᑎᓪᓗᒋᑦ ᐱᔭᐅᒍᓐᓇᖅᑐᑦ 
ᐊᖑᓇᑦᑕᐅᔪᓂᑦ (TALC) ᐅᖃᐅᔾᔪᖅᑕᐅᓂᖏᑦ ᐃᒪᕐᒥᐅᑕᓕᕆᔨᒃᑯᑦ (DFO) ᖃᐅᔨᓴᖅᑐᓕᕆᓂᖅ, ᐱᕙᓪᓕᐊᑕᐅᓯᒪᔪᖅ 
ᖃᖓᑕᓲᒃᑯᑦ ᖃᐅᔨᓴᕐᓂᐅᔪᓂᒃ ᑕᓯᐅᔭᕐᔪᐊᖅ ᐅᐊᓐᓇᖓᓂ ᑑᒑᓖᑦ ᐊᐅᔭᒃᑯᑦ ᓇᒦᓐᓂᖏᓐᓂᒃ.  

ᐃᒪᕐᒥᐅᑕᓕᕆᔨᒃᑯᑦ ᖃᖓᑕᓲᒃᑯᑦ ᖃᐅᔨᓴᕐᓂᖏᑦ ᐱᓕᕆᐊᖑᓂᖓ 2018-ᒥ ᓴᖅᑮᓚᐅᖅᑐᖅ ᐋᖅᑭᒋᐊᖅᓯᒪᔪᒥᑦ ᐊᒥᓲᓂᖏᓐᓄᑦ 
ᐱᑕᖃᕐᓂᖏᓐᓄᑦ ᓇᓚᐅᑦᑖᖅᑕᐅᓯᒪᔪᖅ 19,200-ᓂᒃ (95% CI = 11,300-32,900) ᑕᓯᐅᔭᕐᔪᐊᖅ ᐅᐊᓐᓇᖓᓂ ᑑᒑᓖᑦ 
(ᐃᒪᕐᒥᐅᑕᓕᕆᔨᒃᑯᑦ 2020). 2018-ᒥ ᐱᑕᖃᕐᓂᖏᓐᓄᑦ ᓇᓚᐅᑦᑖᖅᑕᐅᓯᒪᔪᖅ ᐊᑐᐃᓐᓇᐅᑎᑦᓯᓚᐅᖅᑐᖅ ᓈᒻᒪᑦᑐᒥ 
ᖃᖓᒃᑰᕐᓂᖓᓂ ᖃᐅᔨᓴᖅᑕᐅᔪᓂᒃ-ᑐᙵᕕᖃᖅᓱᑎᒃ ᓇᓚᐅᑦᑖᖅᑕᐅᓯᒪᔪᖅ ᖃᐅᔨᓴᕐᓂᕐᒧᑦ ᐊᑐᖅᑕᐅᖏᓐᓂᒃ ᐊᒥᓲᓂᖏᓐᓄᑦ 
ᐆᑦᑑᑎᒥ ᓇᓚᐅᑦᑖᖅᑕᐅᓯᒪᔪᖅ ᒫᓐᓇᐅᔪᖅ ᐊᒥᓲᓂᖏᓐᓂᒃ ᐊᒻᒪ ᓇᓗᓇᐃᖅᓯᓂᕐᒥᑦ ᐊᑐᖅᑕᐅᕙᓪᓕᐊᔪᓂᑦ ᑕᓯᐅᔭᕐᔪᐊᖅ 
ᐅᐊᓐᓇᖓᓂ ᐊᒥᓲᓂᖏᓐᓂᒃ ᖃᓄᐃᓕᖓᓂᖏᓐᓂᒃ, ᑭᓯᐊᓂ, ᐊᑯᓂᐅᓂᖅᓴᒥᑦ ᖃᖓᑕᓲᒃᑯᑦ ᖃᐅᔨᓴᕐᓂᕐᒥᑦ, ᓇᓚᐅᑦᑖᖅᑕᐅᓯᒪᔪᖅ 
ᐊᑐᖁᔭᐅᓚᐅᖅᑐᖅ (ᐃᒪᕐᒥᐅᑕᓕᕆᔨᒃᑯᑦ 2022). ᖃᖓᑕᓲᒃᑯᑦ ᖃᐅᔨᓴᕐᓂᕐᒥᑦ ᐱᔭᕇᖅᓯᓚᐅᖅᑐᑦ ᐋᒌᓯ 2024-ᒥ, 
ᐃᓚᓕᐅᑎᓛᖅᑐᖅ ᑖᒃᑯᓄᖓ ᑲᑎᙵᔪᓂᑦ ᐱᑕᖃᕐᓂᖏᓐᓄᑦ ᓇᓚᐅᑦᑖᖅᑕᐅᓯᒪᔪᖅ ᑕᓯᐅᔭᕐᔪᐊᖅ ᐅᐊᓐᓇᖓᓂ ᑑᒑᓕᓐᓄᑦ. 
ᐃᒪᕐᒥᐅᑕᓕᕆᔨᒃᑯᑦ ᖃᐅᔨᓴᖅᑐᓕᕆᓂᖅ ᑐᑦᓯᕋᕐᕕᐅᓯᒪᓚᐅᖅᑐᑦ ᕿᒥᕐᕈᖁᔭᐅᓪᓗᑎᒃ ᑖᑦᓱᒥᖓ ᖃᐅᔨᓴᕐᓂᐅᔪᒥ 
ᐊᑐᐃᓐᓇᐅᑎᑦᓯᓂᕐᒥ ᓄᑖᙳᖅᑎᑕᐅᓯᒪᔪᒥ ᐱᑕᖃᕐᓂᖏᓐᓄᑦ ᓇᓚᐅᑦᑖᖅᑕᐅᓯᒪᔪᖅ. ᐃᓚᒋᐊᒃᑲᓐᓂᕐᓗᒍ, ᐃᒪᕐᒥᐅᑕᓕᕆᔨᒃᑯᑦ 
ᑲᔪᓰᓐᓇᕈᓐᓇᖅᑐᒥᑦ ᐃᖃᓗᓕᕆᓂᕐᒧᑦ ᐋᖅᑭᑦᓱᖅᓯᒪᔪᑎ (SFF) ᑕᐃᒪᐃᖁᔨᕗᖅ ᐱᕙᓪᓕᐊᑎᑦᓯᓂᕐᒥ ᑭᒡᓕᖓ ᖃᐅᔨᒪᔾᔪᑎᔅᓴᐅᓂᖓᓂ 

(LRP) ᐱᓪᓗᐊᑕᕐᓄᑦ ᐊᕕᑦᑐᖅᓯᒪᔪᓂ ᐃᖃᓗᒐᓱᕝᕕᐅᓲᓂ ᐊᒻᒪ ᐃᒪᕐᒥᐅᑕᓕᕆᔨᒃᑯᑦ ᖃᐅᔨᓴᖅᑐᓕᕆᓂᖅ ᑐᑦᓯᕋᖅᑐᑦ 
ᐱᕙᓪᓕᐊᑎᑦᑎᓂᕐᒥᑦ ᑭᓪᓕᖓ ᖃᐅᔨᒪᔾᔪᑎᔅᓴᐅᓂᖓᓂ (LRP) ᑕᓯᐅᔭᕐᔪᐊᖅ ᐅᐊᓐᓇᖓᓂ ᑑᒑᓖᑦ ᐊᒥᓲᓂᖏᓐᓄᑦ. 

ᐃᖃᓗᒐᓱᐊᖅᑐᓕᕆᓂᕐᒧᑦ ᐊᐅᓚᑦᓯᔩᑦ ᑐᑦᓯᕋᓚᐅᖅᑐᖅ ᐃᒪᕐᒥᐅᑕᓕᕆᔨᒃᑯᑦ ᖃᐅᔨᓴᖅᑐᓕᕆᓂᖅ ᑕᐃᒪᐃᖁᔭᐅᓪᓗᑎ 1) 
ᐊᑐᐃᓐᓇᐅᑎᑦᓯᓗᑎ ᓄᑖᙳᖅᑎᑕᐅᓯᒪᔪᒥ ᓇᓚᐅᑦᑖᖅᑕᐅᓯᒪᔪᖅ ᐱᑕᖃᕐᓂᖓᓄᑦ ᑕᓯᐅᔭᕐᔪᐊᖅ ᐅᐊᓐᓇᖓᓂ ᑑᒑᓖᑦ 
ᐊᒥᓲᓂᖏᓐᓄᑦ ᑐᙵᕕᒋᓗᒋᑦ 2024-ᒥ ᖃᐅᔨᓴᕐᓂᖅ, 2) ᐅᖃᐅᔾᔪᐃᒋᐊᕐᓗᑎ ᑲᔪᓰᓐᓇᕈᓐᓇᖅᑐᒥᑦ ᑑᒑᓕᓐᓂ ᐊᖑᓇᓱᓐᓂᕐᒥ 
ᐊᑐᕐᓗᑎ ᐱᑕᖃᑐᐃᓐᓇᕆᐊᖃᕐᓂᖓᓂ ᐆᒪᔪᕐᓂᑦ ᐲᔭᐃᓂᕐᒥᑦ ᐱᓕᕆᔾᔪᓯᕐᒥ ᐊᒻᒪ ᑕᐃᒪᐃᑐᐃᓐᓇᕆᐊᖃᕐᓂᖓᓂ ᑑᒑᓖᑦ 
ᐊᒥᓲᓂᖏᑦ ᑲᑕᑉᐸᓪᓕᐊᓛᖅᑐᑦ ᖁᓕᓂᑦ ᐊᕐᕌᒍᓂᑦ ᐊᔾᔨᒌᙱᑦᑐᒃᑯᑦ ᐊᖑᓇᓱᑦᑕᐅᓂᒃᑯᑦ, ᐊᒻᒪ 3) ᐊᑐᐃᓐᓇᐅᑎᑦᑎᓗᑎ 
ᐊᑐᓕᖁᔭᐅᔪᓂ ᐊᒻᒪ ᖃᐅᔨᔭᐅᓂᑰᔪᓂ ᑐᕌᖓᔪᓂ ᐱᕙᓪᓕᐊᑎᑦᑎᓂᕐᒥᑦ ᑭᒡᓕᖓ ᖃᐅᔨᒪᔾᔪᑎᔅᓴᐅᓂᖓ ᑲᔪᓰᓐᓇᕈᓐᓇᖅᑐᒥᑦ 
ᐊᐅᓚᑦᓯᓂᕐᒥ ᑕᓯᐅᔭᕐᔪᐊᖅ ᐅᐊᓐᓇᖓ ᑕᓯᐅᔭᖅᔪᐊᖅ ᐅᐊᓐᓇᖓᓂ ᑑᒑᓖᑦ ᐊᒥᓲᓂᖏᓐᓄᑦ.  

ᑖᓐᓇ ᖃᐅᔨᓴᖅᑐᓕᕆᓂᕐᒧᑦ ᐅᖃᐅᔾᔪᐃᒋᐊᕐᓂᕐᒧᑦ ᐅᓂᒃᑳᓕᐊᖅ ᑕᐃᑲᙶᖅᑐᖅ ᐊᕕᑦᑐᖅᓯᒪᔪᓂ ᐱᓕᕆᔨᐅᖃᑎᒌᑦ ᕿᒥᕐᕈᓂᖏᓐᓂᒃ 
ᒫᑦᓯ 17-20, 2026-ᒥ, ᑭᓪᓕᖓ ᖃᐅᔨᒪᔾᔪᑎᔅᓴᐅᓂᖓᓂ (LRP) ᑕᓯᐅᔭᕐᔪᐊᖅ ᐅᐊᓐᓇᖓᓂ ᑑᒑᓖᑦ ᐊᒥᓲᓂᖏᓐᓄᑦ. ᐃᓚᒍᑕᖏᑦ 
ᓴᖅᑭᖅᑎᑕᐅᔪᑦ ᑕᕝᕙᙵᑦ ᑲᑎᒪᓂᐅᔪᒥᑦ ᓴᖅᑭᔮᖅᑎᑕᐅᓂᐊᖅᑐᑦ ᐅᕙᓂ ᐃᖃᓗᓕᕆᔨᒃᑯᑦ ᐊᒻᒪ ᑕᕆᐅᓕᕆᔨᒃᑯᑦ ᑲᓇᑕᒥ (DFO) 
ᖃᐅᔨᓴᖅᑎᓄᑦ ᐅᖃᐅᔾᔨᒋᐊᓂᕐᒧᑦ ᐊᑐᖅᑕᐅᓂᐊᖅᑐᖅ ᐊᑐᐃᓐᓇᐅᓕᕈᑎ. 

ᓇᓗᓇᐃᔭᖅᓯᒪᓂᖏᑦ 

• ᐊᔾᔨᓕᐅᕈᑎᒧᑦ ᖃᖓᑕᓲᒃᑯᑦ ᖃᐅᔨᓴᕐᓂᐅᔪᑦ ᐱᓕᕆᐊᖑᔪᑦ ᐋᒌᓯ 2024-ᒥ ᐊᑐᐃᓐᓇᐅᑎᑦᑎᓚᐅᖅᑐᖅ ᐋᖅᑭᒋᐊᖅᓯᒪᔪᒥ 
ᓇᓚᐅᑦᑖᖅᑕᐅᓯᒪᔪᖅ 5,800-ᓂᒃ ᑕᓯᐅᔭᕐᔪᐊᖅ ᐅᐊᓐᓇᖓᓂ (NHB) ᑑᒑᓕᓐᓂ (95% CI = 4,000-8,500 
[ᓇᓚᐅᑦᑖᖅᑕᐅᓯᒪᔪᖅ ᕼᐊᓐᓇᓚᐃᑦ ᖃᓂᓛᖓᓅᖅᑎᑕᐅᓲᑦ]). 

• ᐊᒥᓲᓂᖏᓐᓄᑦ ᐆᑦᑑᑎ ᐊᑐᖃᓯᐅᑎᓪᓗᓂ ᑎᓴᒪᓂ ᖃᐅᔨᓴᖅᑕᐅᓯᒪᔪᓂ ᓇᓚᐅᑦᑖᖅᑕᐅᓯᒪᔪᖅ ᑕᐃᑲᙵᑦ 1982-2024 ᐊᒻᒪ 
ᐊᒥᓱᑦ ᐊᕐᕌᒍᑕᒫᑦ ᐊᖑᓇᑦᑕᐅᔪᑦ ᑕᐃᑲᙵᑦ 1951-2024 ᓈᒻᒪᓚᐅᖅᑐᖅ ᓇᓚᐅᑦᑖᖅᑕᐅᓯᒪᔪᖅ 2025 ᐱᑕᖃᕐᓂᖓᓂ ᐊᒻᒪ 
ᓇᓗᓇᐃᖅᓯᓂᕐᒧᑦ ᐊᑐᖅᑕᐅᕙᓪᓕᐊᔪᓂᑦ ᐊᒥᓲᓂᖏᓐᓄᑦ ᖃᓄᐃᓕᖓᓂᑦ ᑕᓯᐅᔭᕐᔪᐊᖅ ᐅᐊᓐᓇᖓᓂ ᑑᒑᓕᓐᓂᒃ.  

• ᐆᑦᑑᑎ ᓇᓚᐅᑦᑖᖅᑕᐅᓯᒪᔪᖅ 2025-ᒥ ᐱᑕᖃᕐᓂᖓᓂ 10,400-ᓂᒃ ᑑᒑᓕᓐᓂᒃ (95% CI 7,700-13,800). 
ᑲᔪᓰᓐᓇᕈᓐᓇᖅᑐᒥᑦ ᐊᖑᓇᓱᓐᓂᕐᒧᑦ ᐅᖃᐅᔾᔪᐃᓂᖅ ᑐᙵᕕᖃᖅᑐᖅ ᑖᑦᓱᒥᖓ ᐆᑦᑑᑎᒥ ᐱᑕᖃᕐᓂᖓᓄᑦ. 

• ᑐᙵᕕᒋᓗᒋᑦ ᐆᑦᑑᑎᓂᙶᖅᑐᑦ, ᐊᖑᓇᑦᑕᐅᔪᑦ 0, 57, 74, 83, 91, 107, ᐊᒻᒪ 250 ᑑᒑᓕᓐᓂᒃ ᐊᕐᕌᒍᑕᒫᑦ 
ᑕᐃᒪᐃᒍᑕᐅᒐᔭᖅᑐᑦ 0%, 20%, 40%, 50%, 60%, 80%, ᐊᒻᒪ 100% ᑕᐃᒪᐃᒐᔭᑦᑐᖅᓴᐅᕗᖅ ᐊᒥᓲᙱᓐᓂᖅᓴᐅᓕᕐᓗᑎ, 
ᐃᓱᒪᒋᓗᒍ, ᑕᓯᐅᔭᕐᔪᐊᖅ ᐅᐊᓐᓇᖓᓂ ᑑᒑᓖᑦ ᐊᒥᓲᓂᖏᑦ ᐊᕐᕌᒍᓂᑦ ᖁᓕᓂᑦ.  

• ᐱᑕᖃᑐᐃᓐᓇᕆᐊᖃᕐᓂᖓᓂ ᐆᒪᔪᕐᓂᑦ ᐲᔭᐃᓂᕐᒥᑦ (PBR) ᐆᑦᑑᑎᒥ 2025 ᐊᒥᓲᓂᖏᓐᓂᒃ ᓇᓚᐅᑦᑖᖅᑕᐅᓯᒪᔪᖅ 183-
ᖑᓚᐅᖅᑐᑦ, ᐱᔭᐅᔪᑦ 147 ᕿᓚᓗᒐᕐᓄᑦ ᖁᑭᖅᑕᐅᔪᓄᑦ ᐊᒻᒪ ᐊᓯᐅᔨᔭᐅᔪᓄᑦ. 

• ᐆᑦᑑᑎᒋᔭᐅᔪᖅ ᐆᒪᔪᐃᑦ ᓇᔪᖃᑎᒌᕈᓐᓇᕐᓂᖏᓐᓄᑦ (K = 12,800 (95% CI 9,600-18,800)) ᑕᐃᒪᐃᓚᐅᖅᑐᖅ, 
ᐱᕕᖃᖅᑎᑦᓯᓪᓗᓂ ᓈᓴᐃᓂᕐᒥᑦ ᐊᑐᕈᓐᓇᖅᑐᒥ ᑭᒡᓕᖓ ᖃᐅᔨᒪᔾᔪᑎᔅᓴᐅᓂᖓ ᑐᙵᕕᖃᖅᑐᖅ 30% K-ᒥ. ᑕᒪᓐᓇ 
ᑕᐃᒪᐃᒍᑕᐅᓚᐅᖅᑐᖅ ᓇᓚᐅᑦᑖᖅᑕᐅᓯᒪᔪᒥ ᑭᒡᓕᖓ ᖃᐅᔨᒪᔾᔪᑎᔅᓴᐅᓂᖓ 3,800-ᓂᒃ (95% CI 2,900-5,600). 
ᐱᑕᖃᕐᓂᖏᓐᓄᑦ ᓇᓚᐅᖅᑖᖅᑕᐅᓯᒪᔪᑦ ᑕᓯᐅᔭᕐᔪᐊᖅ ᐅᐊᓐᓇᖓᓂ ᑑᒑᓖᑦ ᐊᒥᓲᓂᖏᓐᓄᑦ ᐊᒥᓲᓂᖅᓴᐅᔪᑦ ᑭᒡᓕᖓ 
ᖃᐅᔨᒪᔾᔪᑎᔅᓴᐅᓂᖓᓂ. 

• ᑕᓯᐅᔭᕐᔪᐊᖅ ᐅᐊᓐᓇᖓᓂ ᐊᒥᓲᓂᖏᑦ ᑎᑭᐅᒪᕙᓪᓕᐊᖅᑰᔨᔪᑦ K-ᒧᑦ, ᐊᒻᒪ K ᐊᑐᖅᑕᐅᒍᓐᓇᖅᑐᖅ ᑲᔪᓰᓐᓇᕈᓐᓇᖅᑐᒥᑦ 
ᐊᖑᓇᓱᓂᕐᒧᑦ ᓈᓴᐅᑎᓂᑦ. ᐊᒥᓲᓂᖏᓐᓂᒃ ᑎᑭᐅᑎᕙᓪᓕᐊᓗᒍ K, ᐱᑕᖃᑐᐃᓐᓇᕆᐊᖃᕐᓂᖓᓂ ᐆᒪᔪᕐᓂᑦ ᐲᔭᐃᓂᕐᒥᑦ 
ᐱᕕᖃᖅᑎᑦᓯᑐᐃᓐᓇᕆᐊᓕᒃ ᐊᒥᓲᙱᓐᓂᖅᓴᐅᓂᕐᒧᑦ. 

• ᑲᔪᓰᓐᓇᕈᓐᓇᖅᑐᒥᑦ ᐊᖑᓇᓱᓐᓂᕐᒧᑦ ᓈᓴᐅᑏᑦ ᐊᑐᖅᑕᐅᒍᓐᓇᖅᑐᑦ ᐊᒥᓲᓂᖏᓐᓄᑦ ᐆᑦᑑᑎᓕᐅᕐᓂᕐᒧᑦ ᐅᓗᕆᐊᓇᖅᑐᒥ 
ᑐᙵᕕᖃᕐᓗᑎ ᐱᓕᕆᔾᔪᓯᕐᒥ ᐅᕝᕙᓘᓐᓃᑦ ᐱᑕᖃᑐᐃᓐᓇᕆᐊᖃᕐᓂᖓᓂ ᐆᒪᔪᕐᓂᑦ ᐲᔭᐃᓂᕐᒥᑦ, ᐱᔾᔪᑎᖃᕐᓗᓂ 
ᐊᐅᓚᑦᑎᓂᕐᒧᑦ ᑐᕌᒐᕆᔭᐅᔪᓂᑦ. 

http://www.isdm-gdsi.gc.ca/csas-sccs/applications/events-evenements/index-eng.asp
http://www.isdm-gdsi.gc.ca/csas-sccs/applications/events-evenements/index-eng.asp

ᐱᒋᐊᕐᓂᖓ 

ᖃᖓᑕᓲᒃᑯᑦ ᖃᐅᔨᓴᕐᓂᕐᒥ ᑕᓯᐅᔭᕐᔪᐊᖅ ᐅᐊᓐᓇᖓᓂ (NHB) ᑑᒑᓕᓐᓂ ᐱᓕᕆᐊᖑᓚᐅᖅᑐᖅ ᐋᒌᓯ 2024-ᒥ. ᐃᓚᒋᐊᖅᑕᐅᓪᓗᓂ 
2024 ᐱᑕᖃᕐᓂᖏᓐᓄᑦ ᓇᓚᐅᑦᑖᖅᑕᐅᓯᒪᔪᖅ ᐊᒻᒪ ᓄᑖᙳᖅᑎᑕᐅᓯᒪᔪᒥ ᐊᖑᓇᓱᑦᑕᐅᕙᑦᑐᓂ ᑭᓪᓕᓯᓂᐊᖅᑕᐅᓯᒪᔪᓂ, 
ᐊᒥᓲᓂᖏᓐᓄᑦ ᐆᑦᑑᒥ ᖃᖓᑕᓲᒃᑯᑦ ᖃᐅᔨᓴᕐᓂᕐᒥ (1982-2024) ᐊᒻᒪ ᐅᓂᒃᑲᐅᓯᐅᓚᐅᖅᑐᑦ ᐊᖑᓇᓱᑦᑕᐅᔪᑦ 
ᖃᐅᔨᓴᖅᑕᐅᔾᔪᑎᒥᓃᑦ (1951-2024) ᖃᐅᔨᓴᖅᑕᐅᓚᐅᖅᑐᖅ. ᑕᕝᕙᓂ ᓴᖅᑮᕗᒍᑦ ᖃᐅᔨᔭᐅᓂᑰᔪᓂ ᑕᐃᑲᙵᑦ 2024 ᖃᖓᑕᓲᒃᑯᑦ 
ᖃᐅᔨᓴᕐᓂᕐᒥ ᐊᒻᒪ ᓄᑖᙳᖅᑎᑕᐅᓯᒪᔪᖅ ᐊᒥᓲᓂᖏᓐᓄᑦ ᐆᑦᑑᑎᒥ ᖃᐅᔨᔭᐅᔪᓂ ᓈᒻᒪᒋᔭᐅᔪᓂ ᐊᖑᓇᓱᓐᓂᕐᒧᑦ ᐊᑐᓕᖁᔭᐅᔪᓂ. 

ᖃᐅᔨᓴᖅᓯᓂᖅ 

2024 ᖃᐅᔨᓴᕐᓂᖅ 

ᐊᔾᔨᙳᐊᖅᑎᒍᑦ ᖃᖓᑕᓲᒃᑯᑦ ᖃᐅᔨᓴᕐᓂᖃᓚᐅᖅᑐᑦ 13-19 ᐋᒌᓯ 2024-ᒥ (ᐊᔾᔨᙳᐊᖅ 1). ᒪᕐᕉᒃ ᐃᓗᐃᑦᑑᒃ ᖃᐅᔨᓴᕐᓂᕐᒧᑦ 
ᐱᔭᕇᖅᑕᐅᓚᐅᖅᑑᒃ. ᖃᐅᔨᓴᕐᓂᕐᒧᑦ ᐱᑕᖃᕐᓂᖏᓐᓄᑦ ᓇᓚᐃᑦᑖᖅᑕᐅᓯᒪᔪᑦ ᐋᖅᑭᒋᐊᖅᑕᐅᓚᐅᖅᑐᑦ ᐳᐃᔨᓄᑦ 
ᑕᑯᑦᓴᐅᓚᐅᙱᑦᑐᓄᑦ ᐃᒪᐅᑉ ᖄᖓᓂ, ᖃᐅᔨᒪᔭᐅᔪᑦ ᐊᑐᐃᓐᓇᐅᓂᖏᓐᓂᒃ ᐃᓱᒪᓂᕐᒥᑦ. ᐊᑐᐃᓐᓇᐅᓂᖏᑦ ᐃᓱᒪᓂᕐᒧᑦ 
ᓇᓚᐅᑦᑖᖅᑕᐅᓚᐅᖅᑐᑦ ᐊᑐᖅᑐᑎᒃ ᖃᐅᔨᓴᖅᑕᐅᔾᔪᑎᒥᓂᕐᓂᒃ 9-ᓂᒃ ᑑᒑᓕᖕᓂᒃ ᐃᓕᕕᐅᓯᒪᔪᓂ ᖃᖓᑦᑕᖅᑎᑕᐅᓯᒪᔪᒧᑦ-ᑲᓲᒪᔪᒥ 
ᖃᖓᒃᑯᑦ-ᐃᑎᓂᖏᓐᓄᑦ ᓂᐱᓕᐅᕈᑎᓂ (STDR) ᓄᓇᓕᐅᑉ ᖃᓂᒋᔭᖓᓂ ᓇᐅᔮᑦ 2006-ᒥ ᐊᒻᒪ 2007-ᒥ. ᐊᑯᓂᐅᓂᖓ ᑑᒑᓖᑦ 
ᖃᓂᒋᔭᖃᓚᐅᖅᑐᑦ 2 ᒦᑕᓂᒃ ᐃᒪᐅᑉ ᖄᖓᓂ ᑕᖅᑭᖓᓂ ᐋᒌᓯ CV ᓇᓗᓇᖅᑐᓂ 2 ᒦᑕ ᑭᓪᓕᒋᔭᐅᔪᒥ, ᐊᑐᐃᓐᓇᐅᓂᖏᓐᓂᒃ 
ᐃᓱᒪᓂᕐᒥᑦ 3.16 (CV 0.20).  

ᐊᔾᔨᒌᙱᓐᓂᕐᒧᑦ-ᐅᖁᒪᐃᓐᓂᓕᒃ ᐊᑯᓐᓂᖅᓱᖅᑐᒥ ᐊᒥᓲᓂᖏᑦ ᒪᕐᕉᖕᓂᒃ ᖃᐅᔨᓴᖅᑕᐅᔫᓐᓂᒃ ᐱᔾᔪᑎᖃᓚᐅᖅᑐᑦ ᓇᓚᐅᑦᑖᖅᓯᒪᔪᒥᑦ 
ᐊᒥᓲᓂᖏᑦ 5,800 (95% CI 4,000-8,500) ᑐᒑᓖᑦ, ᐊᒻᒪ ᑖᓐᓇ ᐊᑐᖅᑕᐅᓚᐅᖅᑐᖅ ᐊᒥᓲᓂᖏᓐᓄᑦ ᐆᑦᑑᑎᒧᑦ (ᓇᓗᓇᐃᒃᑯᑕᖅ 
1). 

ᓇᓗᓇᐃᒃᑯᑕᖅ 1. ᑲᑎᓪᓗᒋᑦ ᐊᒥᓲᓂᖏᑦ ᐱᑕᖃᕐᓂᖏᓐᓄᑦ ᓇᓚᐅᑦᑖᖅᓯᒪᔪᑦ ᐊᔾᔨᙳᐊᒃᑯᑦ ᖃᐅᔨᓴᕐᓂᒃᑯᑦ ᖃᖓᑕᓲᒃᑯᑦ 13-19 ᐋᒌᓯ 2024-ᒥ. 
ᐊᑯᓐᓂᖅᓱᖅᑐᖅ ᖃᐅᔨᓴᕐᓂᕐᒧᑦ ᑕᑯᑦᓴᐅᑎᑦᑎᕗᖅ ᐅᖁᒪᐃᓐᓂᕐᓂᐊᖅᑕᐅᕗᖅ ᐊᔾᔨᒌᙱᓐᓂᐅᔪᒧᑦ. 

ᐊᐱᖅᑯᑏᑦ ᐊᕕᑦᑐᖅᓯᒪᔪᖅ ᐅᓪᓗᖓ ᖃᖓᑕᔪᑦ ᓇᓚᐅᑦᑖᖅᓯᒪᔪᑦ CV (%) 95% CI 

1 ᕉᔅ ᐅᐊᓪᑲᒻ 13 ᐋᒌᓯ 0 – – 

ᐅᒃᑯᓯᒃᓴᓕᒃ 14 ᐋᒌᓯ 573 – – 

ᐅᐊᓐᓇᖅ ᑕᓯᐅᔭᖅ 16 ᐋᒌᓯ 831 – – 

ᓇᐅᔮᑦ 15-16 ᐋᒌᓯ 3,990 – – 

ᑲᑎᓗᒋᑦ 5,394 31.50 - 

2 ᕉᔅ ᐅᐊᓪᑲᒻ 17-18 ᐋᒌᓯ 577 – – 

ᐅᒃᑯᓯᒃᓴᓕᒃ 16 ᐋᒌᓯ 1,506 – – 

ᐅᐊᓐᓇᖅ ᑕᓯᐅᔭᖅ 18 ᐋᒌᓯ 549 – – 

ᓇᐅᔮᑦ 18-19 ᐋᒌᓯ 3,587 – – 

ᑲᑎᓗᒋᑦ 6,220 24.82 – 

 ᐅᖁᒪᐃᓐᓂᕐᓂᐊᖅᑕᐅᓯᒪᔪᖅ ᐊᑯᓐᓂᖅᓱᖅᑐᖅ 5,847 19.54 4,001-8,545 

ᐊᒥᓲᓂᖏᓐᓄᑦ ᐆᑦᑑᑎ 

ᐊᒥᓲᓂᖏᓐᓄᑦ ᐆᑦᑑᑎ ᓈᒻᒪᒋᔭᐅᔪᖅ ᖃᖓᑕᓲᒃᑯᑦ ᖃᐅᔨᓴᕐᓂᕐᒧᑦ ᐊᒻᒪ ᐅᖃᐅᓯᐅᓯᒪᔪᓂ ᐊᕐᕌᒍᑕᒫᑦ ᐊᖑᓇᓱᑦᑕᐅᔪᑦ 
ᓇᓚᐅᑦᑖᖅᑕᐅᓯᒪᔪᖅ 2024-ᒥ ᐊᒥᓲᓂᖏᓐᓂᒃ 10,300 ᑑᒑᓕᓐᓂᒃ (95% CI 7,600-13,700 [ᕼᐊᓐᓇᓚᐃᑦ 
ᖃᓂᓛᖓᓅᖅᑎᑕᐅᓯᒪᔪᖅ]), 2025-ᒥ ᐊᒥᓲᓂᖏᑦ 10,400 (95% CI 7,700-13,800), ᐊᒻᒪ ᐆᒪᔪᐃᑦ ᓇᔪᖃᑎᒌᕈᓐᓇᕐᓂᖏᓐᓄᑦ 
12,800 (95% CI 9,600-18,800) (ᐊᔾᔨᙳᐊᖅ 2). ᐆᑦᑑᑎᒋᔭᐅᔪᖅ ᓇᓚᐅᑦᑖᖅᑕᐅᓯᒪᔪᑦ ᐱᑕᖃᕐᓂᖓᓂ ᐊᒻᒪ ᐆᒪᔪᐃᑦ 
ᓇᔪᖃᑎᒌᕈᓐᓇᕐᓂᖏᓐᓄᑦ ᐊᔾᔨᒌᖃᑦᑕᓚᐅᖅᑐᑦ ᐊᔾᔨᒌᙱᑦᑐᓂ ᐆᑦᑑᑎᓂ ᐱᓕᕆᐊᖑᔪᓂ ᐊᑐᖅᑐᑎᒃ ᐊᔾᔨᒌᙱᑦᑐᓂ 
ᐃᓯᖅᐸᓪᓕᐊᓂᖏᓐᓄᑦ ᑭᓪᓕᐅᔪᓂᑦ. ᐊᑖᒍᑦ ᒫᓐᓇᕈᓘᓚᐅᖅᑐᖅ ᐱᔭᐅᔪᓂᑦ, ᐆᑦᑑᑎ ᓇᓚᐅᑦᑖᓚᐅᖅᑐᖅ ᐊᒥᓲᓂᖏᑦ 



ᐅᑭᐅᑕᖅᑐᒧᑦ 
ᐅᐊᓐᓇᖓ ᑕᓯᐅᔭᕐᔪᐊᖅ 

ᓈᒻᒪᑦᑐᒦᓕᖅᓯᒪᔪᑦ. ᐆᑦᑑᑎ ᓴᖅᑮᓚᐅᕐᒥᒧᖅ ᑕᓯᐅᔭᕐᔪᐊᖅ ᐅᐊᓐᓇᖓᓂ ᑑᒑᓖᑦ ᐊᒥᓲᓂᖏᑦ ᖃᓂᒋᔭᖓᓃᑦᑐᑦ ᐆᒪᔪᐃᑦ 
ᓇᔪᖃᑎᒌᕈᓐᓇᕐᓂᖏᓐᓄᑦ ᐊᒻᒪ ᑲᑎᙵᐅᖅᑐᑦ ᐊᑦᑐᐊᓂᖃᖅᑐᑦ ᓱᒃᑲᓪᓕᒋᐊᑐᐃᓐᓇᕆᐊᓕᒃ ᐊᒥᓲᓂᖏᑦ ᐱᕈᖅᐸᓪᓕᐊᓂᖏᓐᓂᒃ. 

 

ᐊᔾᔨᙳᐊᖅ 2. ᓇᓚᐅᑦᑖᖅᑕᐅᓯᒪᔪᖅ ᑕᓯᐅᔭᕐᔪᐊᖅ ᐅᐊᓐᓇᖓᓂ ᑑᒑᓖᑦ ᐊᓯᔾᔨᖅᑐᑦ ᐱᑕᖃᕐᓂᖏᓐᓄᑦ ᓇᓗᓇᐃᖅᑕᐅᔪᑦ ᑭᖑᓂᐊᒍᑦ 
ᓈᒻᒪᓐᓂᖃᖅᑐᒥ ᐊᒥᓲᓂᖏᓐᓄᑦ ᐊᑐᖅᑕᐅᔪᒥᑦ ᐱᑕᖃᕐᓂᖏᓐᓄᑦ ᓇᓚᐅᑦᑖᖅᑕᐅᓯᒪᔪᖅ 5-ᓂᒃ ᖃᖓᑕᓲᒃᑯᑦ ᖃᐅᔨᓴᕐᓂᕐᒥᑦ ᐊᑯᓐᓂᖏᓐᓂ 1982-
2024. ᑎᑎᑯᑖᔅᓯᒪᔪᑦ ᓇᓗᓇᐃᖅᓯᔪᑦ ᕿᑎᕋᖅᑐᑦ ᓇᓚᐅᑦᑖᖅᑕᐅᓯᒪᔪᖅ ᐊᒻᒪ ᑕᖅᓴᖃᖅᑐᑦ ᑭᒡᒐᖅᑐᐃᔪᑦ 95% ᐱᔭᐅᔪᓐᓇᖅᑐᑦ 
ᐅᖓᓯᒌᖃᑦᑕᕐᓂᖏᑦ (CI). ᐊᒥᐊᖅᓯᒪᔪᑦ ᑎᑎᑯᑖᑦ ᐅᖓᑖᓄᑦ 2024 ᓂᕆᐅᒋᔭᐅᔪᑦ ᐊᕐᕌᒍᑕᒫᑦ ᐱᔭᐅᔪᓂᑦ 0, 50, 100, 150, 200, ᐊᒻᒪ 250. 

ᐆᑦᑑᑎ ᓇᓚᐅᑦᑖᓚᐅᖅᑐᖅ ᐱᑕᖃᙱᓐᓂᖅᓴᐅᓕᑐᐃᓐᓇᕆᐊᖃᕐᓂᖓᓂ ᐊᕐᕌᒍᑕᒫᑦ ᐱᔭᐅᕙᓪᓕᐊᔪᓂ ᑕᓯᐅᔭᕐᔪᐊᖅ ᐅᐊᓐᓇᖓᓂ 
ᑑᒑᓖᑦ ᐊᒥᓲᓂᖏᓐᓄᑦ ᐊᕐᕌᒍᓂ ᖁᓕᓂ (ᓇᓗᓇᐃᒃᑯᑕᖅ 2), ᐃᓱᒪᒋᓗᒋᑦ ᐆᒪᔪᐃᑦ ᐱᔭᐅᕙᓪᓕᐊᔪᑦ ᐊᒥᓲᓂᖏᑦ 
ᐊᕐᓇᕐᓗᑦ/ᐊᖑᓴᓪᓗᑦ ᐊᒻᒪ ᐅᑭᐅᖏᑦ. ᐊᑯᓐᓂᖅᓱᖅᑐᑦ ᐊᕐᕌᒍᑕᒫᑦ ᐅᖃᐅᓯᐅᓯᒪᔪᑦ ᐱᔭᐅᕙᓪᓕᐊᔪᑦ ᐊᕐᕌᒍᓄᑦ ᖁᓕᓄᑦ 112-
ᖑᓚᐅᖅᑐᑦ ᐊᖑᓇᑦᑕᐅᔪᑦ 112-ᓂᒃ ᐊᕐᕌᒍᑕᒫᑦ ᓇᓚᐅᑦᑖᖅᓯᒪᔪᑦ ᐱᔾᔪᑕᐅᓪᓗᑎ 87% ᐱᑕᖃᙱᓐᓂᖅᓴᐅᓕᑐᐃᓐᓇᕆᐊᓖᑦ 
ᑕᓯᐅᔭᕐᔪᐊᖅ ᐅᐊᓐᓇᖓᓂ ᑑᒑᓖᑦ ᐊᒥᓲᓂᖏᓐᓂᒃ ᐊᕐᕌᒍᓂ ᖁᓕᓂ.  

  



ᐅᑭᐅᑕᖅᑐᒧᑦ 
ᐅᐊᓐᓇᖓ ᑕᓯᐅᔭᕐᔪᐊᖅ 

ᓇᓗᓇᐃᒃᑯᑕᖅ 2. ᐳᓴᓐ ᑕᐃᒪᐃᑐᐃᓐᓇᕆᐊᓕᒃ (P) ᐊᒥᓲᙱᓐᓂᖅᓴᐅᓂᖏᑦ ᐊᕐᕌᒍᓂ ᖁᓕᓂ ᐊᑖᒍᑦ ᐊᔾᔨᒌᙱᑦᑐᑦ ᐊᕐᕌᒍᑕᒫᑦ ᐱᔭᐅᔪᓂᑦ. 

P (%) ᐱᔭᐅᔪᑦ 
0 0 
5 21 
10 43 
20 57 
30 66 
40 74 
50 83 
60 91 
70 100 
80 107 
90 116 
95 124 
100 250 

ᐱᑕᖃᑐᐃᓐᓇᕆᐊᖃᕐᓂᖓᓂ ᐆᒪᔪᕐᓂᑦ ᐲᔭᐃᓂᕐᒥᑦ (PBR) 

ᑯᓱᒍᓱᑉᐳᒍᑦ ᐆᑦᑑᑎ ᐊᑕᐃᓐᓇᐅᑎᑦᓯᔪᖅ ᓈᒻᒪᓂᖅᓴᒥᑦ ᓇᓚᐅᑦᑖᖅᑕᐅᓯᒪᔪᖅ ᒫᓐᓇᐅᔪᖅ ᐊᒥᓲᓂᖏᑕ ᐊᖏᓂᖓᓂ 
ᓇᓚᐅᑦᑖᖅᑕᐅᓯᒪᔪᖅ ᐊᑕᐅᓯᕐᒥᑦ ᖃᐅᔨᓴᕐᓂᐅᔪᒥᑦ; ᑕᐃᒪᐃᒻᒪᑦ, ᑲᑎᖅᓱᓚᐅᖅᑕᕗᑦ ᐱᑕᖃᑐᐃᓐᓇᕆᐊᖃᕐᓂᖓᓂ ᐆᒪᔪᕐᓂᑦ 
ᐲᔭᐃᓂᕐᒥᑦ ᑐᙵᕕᖃᖅᑐᑕ ᐆᑦᑑᑎᐅᔪᒥ 2025 ᓇᓚᐅᑦᑖᖅᑕᐅᓯᒪᔪᖅ ᐱᑕᖃᕐᓂᖓᓂ ᐊᑐᙱᖔᖅᑐᒍ 2024 ᖃᖓᑕᓲᒃᑯᑦ 
ᖃᐅᔨᓴᕐᓂᕐᒧᑦ ᓇᓚᐅᑦᑖᖅᑕᐅᓯᒪᔪᖅ.  

ᑐᙵᕕᒋᓗᒍ 2025-ᒥ ᐆᑦᑑᑎ ᓇᓚᐅᑦᑖᖅᑕᐅᓯᒪᔪᖅ NMin (9,158), ᐊᑐᕐᓗᑎ ᐱᑕᖃᓕᖅᑎᑦᓯᒃᑲᓐᓂᓂᕐᒥᑦ ᐊᑕᐅᓯᕐᒥ ᒪᓕᓪᓗᒍ 
ᒪᓕᒋᐊᓖᑦ ᐊᒥᓲᓂᖏᓐᓄᑦ > 70% ᐆᒪᔪᐃᑦ ᓇᔪᖃᑎᒌᕈᓐᓇᕐᓂᖏᓐᓄᑦ (ᐃᒪᕐᒥᐅᑕᓕᕆᔨᒃᑯᑦ 2025), ᐊᒻᒪ ᐊᖏᓂᖅᐹᖅ 
ᐱᕈᖅᐸᓪᓕᐊᓂᖓ (4% ᐊᕐᕌᒍᑕᒫᑦ), ᐱᑕᖃᑐᐃᓐᓇᕆᐊᖃᕐᓂᖓᓂ ᐆᒪᔪᕐᓂᑦ ᐲᔭᐃᓂᕐᒥᑦ 183 ᑑᒑᓕᐅᓚᐅᖅᑐᑦ. ᐊᑕᖃᓯᐅᑎᔪᖅ 
ᐱᔭᐅᔪᑦ 147-ᖑᓚᐅᖅᑐᑦ ᑑᒑᓖᑦ, ᐊᑐᖅᑐᑎᒃ ᐆᑦᑑᑎᒥ ᓇᓚᐅᑦᑖᖅᓯᒪᔪᓂᑦ ᖁᑭᖅᑕᐅᔪᓄᑦ ᐊᒻᒪ ᐊᓯᐅᔭᐅᔪᓄᑦ ᐊᒻᒪ 
ᐅᖃᐅᓯᐅᓯᒪᙱᑦᑐᓂᑦ 25.0%. 

ᑭᒡᓕᖓ ᖃᐅᔨᒪᔾᔪᑎᔅᓴᐅᓂᖓ (LRP) 

ᑭᓪᓕᖓ ᖃᐅᔨᒪᔾᔪᑎᔅᓴᐅᓂᖓᓂ ᓈᓴᖅᑕᐅᓚᐅᖅᑐᖅ 30% ᐆᑦᑑᑎᒥ ᓇᓚᐅᑦᑖᖅᑕᐅᓯᒪᔪᖅ ᐆᒪᔪᐃᑦ ᓇᔪᖃᑎᒌᕈᓐᓇᕐᓂᖏᓐᓄᑦ (K) 
(ᐃᒪᕐᒥᐅᑕᓕᕆᔨᒃᑯᑦ 2025), ᑕᐃᒪᐃᑎᑦᓯᓚᐅᖅᑐᖅ ᑭᓪᓕᖓ ᖃᐅᔨᒪᔾᔪᑎᔅᓴᐅᓂᖓᓂ 3,800-ᓂᒃ (95% CI 2,900-5,600). 

ᓇᑭᙶᕐᕕᖏᑦ ᓇᓗᓇᕈᑎᖃᕐᓂᐅᔪᑦ 

ᖃᐅᔨᓴᕐᕕᐅᔪᖅ ᐃᓂᖓ ᑕᓯᐅᔭᕐᔪᐊᖅ ᐅᐊᓐᓇᖓᓂ ᑑᒑᓕᓐᓄᑦ ᐱᓕᕆᐊᖑᕗᖅ ᐊᒥᓱᓄᑦ ᖃᐅᔨᓴᖅᑕᐅᔾᔪᑎᒥᓂᕐᓂᒃ 
ᓇᑭᙶᕐᓂᖏᓐᓂᒃ ᐊᒻᒪ ᐃᓱᒪᒋᔭᐅᔪᖅ ᐊᑕᖏᐅᒪᔪᖅ ᐊᐅᔭᒃᑯᑦ ᓇᒦᓐᓂᖏᓐᓂᒃ ᑖᒃᑯᓇᙵᑦ ᕿᓚᓗᒐᕐᓂᒃ ᑭᓯᐊᓂ 
ᑕᐃᒪᐃᑐᐃᓐᓇᕆᐊᓕᒃ ᕿᓚᓗᒐᐃᑦ ᓇᒦᓐᓂᕆᓚᐅᖅᑕᖏᓐᓂᒃ ᖃᐅᔨᓴᕐᕕᐅᔫᑉ ᐃᓂᖓᓂ. ᓯᕗᑦᓴᒥ ᐱᓕᕆᒋᐊᓖᑦ 
ᑐᑭᓯᐅᒪᓂᖅᓴᐅᓂᕐᒧᑦ ᐊᐅᓚᓂᕆᔭᖏᓐᓂᒃ ᐊᒻᒪ ᐅᖓᓯᓐᓂᖏᑦ ᑕᓯᐅᔭᕐᔪᐊᖅ ᐅᐊᓐᓇᖓᓂ ᑑᒑᓖᑦ ᐊᒥᓲᓂᖏᑦ. 

ᐊᕐᓗᐃᑦ ᐱᑕᖃᓐᓂᖅᓴᐅᓕᕐᒥᔪᑦ ᐊᒻᒪ ᑕᑯᔭᐅᓚᐅᖅᑐᑦ ᓄᓇᓕᒻᒥᐅᑕᕐᓄᑦ ᓇᐅᔮᓂᕐᒥᐅᑕᕐᓄᑦ ᖃᐅᔨᓴᕐᓂᖃᓚᐅᙱᑎᓪᓗᒋᑦ 
2024-ᒥ. ᐊᕐᓗᐃᑦ ᐊᑦᑐᐊᓂᖏᑦ ᓇᒦᓐᓂᖏᓐᓂᒃ, ᐱᑕᖃᕐᓂᖏᓐᓂᒃ, ᐊᒻᒪ ᐃᓕᖅᑯᓯᕆᔭᐅᔪᓂ ᑑᒑᓕᓐᓄᑦ ᖃᐅᔨᒪᔭᐅᙱᑦᑐᑦ. 

ᐊᑐᐃᓐᓇᐅᓂᖏᓐᓂᒃ ᐃᓱᒪᓂᕐᒥᑦ ᐋᖅᑭᒋᐊᖅᓯᒍᑎ ᐊᑐᖅᑕᐅᔪᖅ ᐋᖅᑭᒋᐊᖅᓯᓂᕐᒧᑦ ᖃᐅᔨᓴᕐᓂᕐᒧᑦ ᓇᓚᐅᑦᑖᖅᓯᒪᔪᓂᑦ ᐆᒪᔪᓄᑦ 
ᑕᑯᑦᓴᐅᙱᑦᑐᓂ ᐃᒪᐅᑉ ᖄᖓᓂ ᐱᐅᓛᖑᕗᖅ ᒫᓐᓇᐅᔪᖅ ᐊᑐᐃᓐᓇᐅᔪᖅ ᑕᓯᐅᔭᕐᔪᐊᖅ ᐅᐊᓐᓇᖓᓂ; ᑭᓯᐊᓂ, 
ᑕᐃᑲᙶᑐᐃᓐᓇᖅᑐᑦ 9-ᓂᒃ ᑑᒑᓕᓐᓂᒃ ᐃᓕᕕᐅᓯᒪᔪᓂ ᑕᓯᐅᔭᕐᔪᐊᖅ ᐅᐊᓐᓇᖓᓂ 2006-2007-ᒥ ᐊᒻᒪ ᐱᖓᓱᓂᑦ ᑑᒑᓕᓐᓂᒃ 
ᐃᓕᕕᐅᓯᒪᔪᓂ ᕿᑭᖅᑖᓗᒃ ᐃᒪᖓᓂ ᐊᒥᓲᓂᖏᓐᓂᒃ 1999-2000-ᒥ. ᐃᓚᒋᐊᕈᑏᑦ ᖃᐅᔨᓴᕐᓂᕐᒥᑦ ᑑᒑᓖᑦ ᐃᓕᖅᑯᓯᖓᓂ 
ᓈᒻᒪᓈᕐᓂᖏᓐᓂᒃ ᖃᐅᔨᓴᕐᓂᕐᒧᑦ ᐱᐅᓯᕚᓪᓕᖅᑎᑦᓯᒐᔭᖅᑐᖅ ᐊᑐᐃᓐᓇᐅᓂᖏᓐᓂᒃ ᐃᓱᒪᓂᕐᒥᑦ ᐋᖅᑭᒋᐊᕈᑎᑦᓴᖓᓂ.  



ᐅᑭᐅᑕᖅᑐᒧᑦ 
ᐅᐊᓐᓇᖓ ᑕᓯᐅᔭᕐᔪᐊᖅ 

ᐊᒥᓲᓂᖏᑦ ᖃᓄᐃᓕᖓᓂᖏᑦ ᐆᑦᑑᑎ ᐃᓱᒪᕗᖅ ᐆᒪᔪᐃᑦ ᐱᔭᐅᕙᑦᑐᑦ ᐃᓱᒪᒋᓪᓗᒋᑦ ᐊᒥᓲᓂᖏᑦ ᐊᕐᓇᕐᓗᐃᑦ/ᐊᖑᓴᓪᓗᐃᑦ ᐊᒻᒪ 
ᐊᕐᕌᒍᖏᑦ. ᑐᑭᓯᒋᐊᕈᑎᔅᓴᓂᑦ ᐱᑕᖃᖅᑐᖅ ᐃᓱᒪᑎᑦᑎᓂᕐᒥᑦ ᐊᖑᓇᓱᓐᓂᖅ ᑐᕌᖓᑐᐃᓐᓇᕆᐊᓕᒃ ᐊᖑᓴᓪᓗᓄᑦ ᑎᒡᒐᓄᑦ, ᑭᓯᐊᓂ 
ᑐᑭᓯᒋᐊᕈᑎᔅᓴᒃᑲᓐᓂᕐᓂᒃ ᐊᖑᓇᑦᑕᐅᔪᓂᑦ ᐆᒪᔪᓂᑦ ᐃᑲᔪᕐᓂᖃᕋᔭᖅᑐᑦ ᖃᐅᔨᓴᕐᓂᕐᒥᑦ ᑖᑦᓱᒥᖓ ᐃᓱᒪᒋᔭᐅᔪᒥ. 

ᓇᓗᓇᐃᔭᖅᓯᒪᔪᑦ ᑐᑭᓯᒋᐊᕈᑎᔅᓴᓂᑦ ᑑᒑᓖᑦ ᖁᑭᖅᑕᐅᔪᑦ ᐊᒻᒪ ᐊᓯᐅᔨᔭᐅᔪᑦ ᓈᓴᐅᑎᖏᓐᓂᒃ ᐋᖅᑭᒋᐊᖅᓯᒐᔭᖅᑐᑦ ᐆᑦᑑᑏᑦ 
ᓇᓚᐅᑦᑖᖅᓯᒪᔪᓂᑦ. ᒫᓐᓇᐅᔪᖅ ᑖᓐᓇ ᓈᓴᐅᑎ ᑕᐃᒪᐃᖏᓐᓇᕐᓂᐊᖅᑐᒋᔭᐅᔪᖅ ᐆᑦᑑᑎ ᐊᑐᕐᓂᖓᓂ ᑭᓯᐊᓂ ᑖᒃᑯᐊ ᓈᓴᐅᑏᑦ 
ᐊᔾᔨᒌᙱᑐᐃᓐᓇᕆᐊᓖᑦ ᐊᕐᕌᒍᑕᒫᑦ ᐊᒻᒪ ᑕᖅᑮᑦ ᒪᓕᓪᓗᒋᑦ. 

ᑖᓐᓇ ᑑᒑᓖᑦ ᐊᒥᓲᓂᖏᑦ ᓂᒋᐊᓃᓐᓂᖅᐹᖑᔪᑦ ᐱᑕᖃᕐᓂᖏᑦ ᐊᒻᒪ ᐊᓯᔾᔨᕐᔪᐊᖅᓯᒪᔪᖅ ᐊᕙᑎᖓ ᖃᓄᐃᓕᖓᓂᖓ ᑕᒫᓂ ᐃᓂᐅᔪᒥ. 
ᐊᑦᑐᐊᓂᐅᔪᑦ ᑖᒃᑯᓄᖓ ᐊᓯᔾᔨᕐᓂᐅᔪᓄᑦ ᐊᒻᒪ ᐅᓚᕕᓴᑦᑕᐅᓂᖏᑦ ᓯᕗᓂᑦᓴᒥ ᓇᒦᓐᓂᖏᓐᓄᑦ ᐊᒻᒪ ᐱᑕᖃᕐᓂᖏᓐᓄᑦ 
ᑕᓯᐅᔭᕐᔪᐊᖅ ᐅᐊᓐᓇᖓᓂ ᑑᒑᓖᑦ ᐊᒥᓲᓂᖏᑦ ᖃᐅᔨᒪᔭᐅᙱᑦᑐᑦ. 

ᖃᐅᔨᔭᐅᔪᑦ ᐊᒻᒪ ᐅᖃᐅᔾᔪᐃᒋᐊᕐᓂᖅ  

ᐃᓚᒋᐊᖅᑕᐅᓂᖓ 2024 ᐱᑕᖃᕐᓂᖓᓄᑦ ᓇᓚᐅᑦᑖᖅᓯᒪᔪᑦ ᐊᒻᒪ ᐊᑯᓂᐅᔪᒥ ᐊᖑᓇᑦᑕᐅᔪᓂᑦ ᑐᑭᓯᒋᐊᕈᑎᔅᓴᓂᑦ 
ᐊᔪᕐᓇᑎᑦᓯᖏᑦᑐᖅ ᐅᖃᐅᔾᔪᐃᒋᐊᕐᓂᕐᒥᑦ ᐱᔭᐅᔪᓂ ᐊᑐᕐᓗᑎ ᐊᒥᓲᓂᖏᓐᓄᑦ ᐆᑦᑑᑎᒥ. ᐊᒥᓲᓂᖏᓐᓄᑦ ᐆᑦᑑᑎ 
ᓇᓚᐅᑦᑖᖅᑕᐅᓯᒪᔪᖅ ᕿᓚᓗᒐᐃᑦ ᐊᒥᓲᓂᖏᓐᓂᒃ 10,400 (95% CI 7,700-13,800) ᑑᒑᓖᑦ 2025-ᒥ. ᐆᑦᑑᑎ 
ᓇᓚᐅᑦᑖᓚᐅᖅᑐᖅ ᐱᔭᐅᔪᑦ 0, 57, 74, 83, 91, 107, ᐊᒻᒪ 250 ᑑᒑᓕᓐᓂᒃ ᐊᕐᕌᒍᑕᒫᑦ ᑕᐃᒪᐃᒍᑕᐅᒐᔭᖅᑐᑦ 0%, 20%, 40%, 
50%, 60%, 80%, ᐊᒻᒪ 100% ᑕᐃᒪᐃᒐᔭᑦᑐᖅᓴᐅᕗᖅ ᐊᒥᓲᙱᓐᓂᖅᓴᐅᓕᕐᓗᑎ, ᐃᓱᒪᒋᓗᒍ, ᑕᓯᐅᔭᕐᔪᐊᖅ ᐅᐊᓐᓇᖓᓂ ᑑᒑᓖᑦ 
ᐊᒥᓲᓂᖏᑦ ᐊᕐᕌᒍᓂᑦ ᖁᓕᓂᑦ. ᐱᑕᖃᑐᐃᓐᓇᕆᐊᖃᕐᓂᖓᓂ ᐆᒪᔪᕐᓂᑦ ᐲᔭᐃᓂᕐᒥᑦ 183-ᓂᒃ ᐊᒻᒪ ᐱᔭᐅᔪᑦ 147 
ᑲᑎᖅᓱᖅᑕᐅᓚᐅᖅᑐᑦ ᐆᑦᑑᑎᒥ ᐱᑕᖃᕐᓂᖓᓂ 2025-ᒧᑦ. ᑕᓯᐅᔭᕐᔪᐊᖅ ᐅᐊᓐᓇᖓᓂ ᐊᒥᓲᓂᖏᑦ ᑎᑭᐅᑎᔪᔮᓕᖅᑐᖅ ᐆᒪᔪᐃᑦ 
ᓇᔪᖃᑎᒌᕈᓐᓇᕐᓂᖏᓐᓄᑦ, ᐊᒻᒪ ᑕᐃᒪᐃᒻᒪᑦ ᐱᑕᖃᑐᐃᓐᓇᕆᐊᖃᕐᓂᖓᓂ ᐆᒪᔪᕐᓂᑦ ᐲᔭᐃᓂᕐᒥᑦ 
ᐱᑕᖃᙱᓐᓂᖅᓴᐅᓕᖅᑎᑦᓯᑐᐃᓐᓇᕆᐊᓕᒃ ᐊᒥᓲᓂᖏᑦ ᖃᓪᓕᓕᕈᓂ ᖁᑦᓯᓂᖅᐹᒥᑦ ᕿᑐᕐᖏᐅᕈᓐᓇᕐᓂᖏᓐᓂᒃ. ᑲᔪᓰᓐᓇᕈᓐᓇᖅᑐᒥᑦ 
ᓈᓴᐅᑎᖏᑦ ᐃᑲᔪᖅᑕᐅᒍᓐᓇᖅᑐᑦ ᐊᑐᕐᓗᑎ ᐊᒥᓲᓂᖏᓐᓂᒃ ᐆᑦᑑᑎᓂ ᐅᓗᕆᐊᓇᖅᑐᒥ ᑐᙵᕕᖃᕐᓂᕐᒧᑦ ᐱᓕᕆᔾᔪᓯᕐᒥ 
ᐅᕝᕙᓘᓐᓃᑦ ᐱᑕᖃᑐᐃᓐᓇᕆᐊᖃᕐᓂᖓᓂ ᐆᒪᔪᕐᓂᑦ ᐲᔭᐃᓂᕐᒥᑦ ᐱᔾᔪᑎᒋᓪᓗᒋᑦ ᐊᐅᓚᑦᓯᓂᕐᒧᑦ ᑐᕌᒐᕆᔭᐅᔪᓂ. 

ᑎᑎᕋᖅᑕᐅᓯᒪᔪᑦ ᑲᑎᒪᓂᕐᒧᑦ ᐃᓚᒋᔭᐅᖃᑕᐅᔪᑦ 

